
Un percorrido por unha parroquia histórica

A andaina de Goiás é a 

ruta XX dos Roteiros de 

L a l í n .  T r á t a s e  d u n 

percorrido circular con 

saída e chegada na praza da 

igrexa de Lalín. O inicio da 

andaina coincide coa ruta 

V da Ponte dos Cabalos e 

un pequeno tramo do 

cinto verde.

O Paseo do río Pontiñas é un 

agradable xeito de comezar 

moitos dos nosos Roteiros. 

Neste caso iremos río arriba 

ata o lago do auditorio. A 

parte inicial da andaina sube 

pola ladeira do Monte da 

Pena. Un desvío á dereita vai 

ata o sepulcro antropomorfo 

a o  q u e  s e  l l e  c h a m o u 

popularmente “tumba celta”, 

pero que en realidade é un 

resto da antiga parroquia de 

San Cristovo da Pena.

Desta desaparecida parroquia 

pouco queda. O sepulcro 

estaría próximo á igrexa 

parroquial na aba do Monte da 

Pena. As pedras da vella igrexa 

foron aproveitadas para facer a 

actual igrexa de Xaxán, pois en 

1890 un arranxo parroquial 

repartiu o territorio da extinta 

parroquia entre as de Xaxán e 

Lal ín.  A ruta segue por 

camiños tradicionais entre 

carballeiras en dirección a 

Reboredo.

